
Cofiwch eich bod yn cytuno i gadw at y rheoliadau bob tro y
byddwch yn mewngofnodi ac, felly, ei fod yn bwysig i chi fod yn
ymwybodol o’u cynnwys. Yn arbennig, rhaid i ddefnyddwyr beidio â
datgelu cyfrineiriau i unrhyw un arall na gadael cyfrifiaduron ar eu
pennau eu hunain tra byddwch wedi mewngofnodi – chi fydd yn
gyfrifol am unrhyw gamddefnydd ar gyfleusterau TG y Brifysgol a
wnaed â’ch cyfrif chi o dan yr amgylchiadau hyn.

Diogelu eich cyfrifiadur

Mae Prifysgol Caerdydd yn gweithredu polisi diogelwch rhwydwaith
llym iawn. Pan fyddwch chi’n ceisio cysylltu â rhwydwaith
preswylfeydd myfyrwyr y Brifysgol, bydd ein system rheoli mynediad
i’r rhwydwaith yn gwirio’n awtomatig bod eich cyfrifiadur yn pasio’r
gwiriadau diogelwch sylfaenol cyn caniatáu cysylltiad.

Er mwyn diogelu eich cyfrifiadur, bydd angen i chi osod
meddalwedd gwrthfirws diweddar. Mae’r Gwasanaethau
Gwybodaeth yn cynnig y pecyn meddalwedd gwrthfirws Sophos yn
rhad ac am ddim, ac mae’n cynnwys diweddariadau am ddim.

I gael mwy o wybodaeth, cysylltwch ag insrvConnect ar
029 2087 4487 neu ewch i www.cardiff.ac.uk/insrv/it/antivirus .

Rhowch wybod i’r Gwasanaethau Gwybodaeth ar
unwaith os ydych chi’n amau bod yna firws
cyfrifiadurol neu broblem arall yn rhwydwaith
cyfrifiaduron y Brifysgol. Ffoniwch Ddesg Gwasanaeth
TG insrvConnect ar 029 2087 4487 neu anfonwch
ebost i insrvConnect@caerdydd.ac.uk .

Cadw’n ddiogel ar-lein

Mae’r mwyafrif ohonom yn mynd ar-lein bob dydd. Fodd bynnag,
nid ydym yn sylweddoli bob amser ein bod yn rhoi ein hunain mewn
perygl wrth weithio ar-lein. Mae’r peryglon yn cynnwys ymosodiadau
ar eich cyfrifiadur, eich preifatrwydd yn cael ei danseilio a thwyll
hunaniaeth.

Mae safleoedd ac offer rhwydweithio cymdeithasol yn eich galluogi i
rannu gwybodaeth am eich hunan gydag eraill yn gyflym ac yn
hawdd. Cofiwch, wrth ddefnyddio offer o’r fath o gyfleusterau’r
Brifysgol, fod rheoliadau TG a pholisi defnydd derbyniol y Brifysgol
yn parhau i fod yn gymwys.

Cofiwch: Byddwch yn ofalus faint o wybodaeth rydych chi’n ei
rhannu amdanoch chi eich hun – gall postio gwybodaeth bersonol
arwain at sylw diangen, gan gynnwys twyll hunaniaeth.

Darllenwch ein cynghorion yn www.cardiff.ac.uk/insrv/it/help/safe i
gael gwybod mwy am:
� Diogelu eich gwybodaeth bersonol
� Twyll hunaniaeth
� Safleoedd rhwydweithio cymdeithasol
� Diogelu eich cyfrifiadur.

Os ydych yn dileu ffeil mewn camgymeriad, peidiwch
â chynhyrfu. Cysylltwch â’r Ddesg Wasanaeth TG ar
029 2087 4487 neu e-bostiwch
insrvConnect@caerdydd.ac.uk cyn allgofnodi.

Rhaglenni meddalwedd ar y rhwydwaith

Byddwch yn gallu cael mynediad i amrywiaeth eang o raglenni
meddalwedd ar y rhwydwaith, gan gynnwys Microsoft Word, Excel,
Access, PowerPoint ac Internet Explorer, yn ogystal â thros 250 o
gronfeydd data pynciol.

Sut i: Ddod o hyd i raglenni meddalwedd allweddol

Cliciwch Start yng nghornel chwith isaf y sgrîn. Bydd hyn yn dangos y
ddewislen Start. Dewiswch Networked Applications i edrych ar y
feddalwedd sydd ar gael. Dilynwch y dewislenni i’r rhaglen o’ch dewis.

Mae’n bosib na fydd eitem dewislen Networked Applications yn
ymddangos yn y ddewislen Start neu ar eich bwrdd gwaith. Os bydd
hyn yn digwydd, dylech aros ugain eiliad arall oherwydd, yn
wahanol i eitemau eraill ar eich bwrdd gwaith, nid yw’r eitem hon
yn ymddangos yn syth. Os yw’r problemau gyda’ch cyfrif yn
parhau, bydd angen i chi ‘lanhau’ eich proffil.
Cysylltwch â Desg Gwasanaeth TG i gael cymorth gyda hyn.

Desg wasanaeth TG

Desg wasanaeth TG Gwasanaethau Gwybodaeth yw’r man cyswllt
cyntaf ar gyfer cael cymorth gyda gwasanaethau TG. Mae’r Ddesg
Wasanaeth TG yn ymdrin â holl ymholiadau cwsmeriaid, gan
gynnwys adroddiadau am namau, cymorth gyda gwasanaethau, neu
awgrymiadau ar gyfer newidiadau a gwelliannau i wasanaethau TG.

Gallwch gysylltu â’r Ddesg Wasanaeth drwy ffonio, e-bostio neu
alw’n bersonol. Ffôn: 029 2087 4487 E-bost:
insrvConnect@caerdydd.ac.uk .

Mae’r Ddesg Wasanaeth TG yn:
Gwasanaethau Gwybodaeth
40-41 Plas y Parc
Cathays
Caerdydd
CF10 3BB

Am ragor o wybodaeth, ewch i www.cardiff.ac.uk/insrv/it/help



15

Canolfan Astudio Julian Hodge

Mae Canolfan Astudio Julian Hodge, sydd ar 2il lawr Adeilad Julian
Hodge, yn cynnwys ystafell TG fawr ar gyfer holl fyfyrwyr a staff
Prifysgol Caerdydd. Mae cyfleusterau rhwymo argraffu a chop�o ar
gael hefyd.

Mae’r Ganolfan Astudio ar agor bob awr o’r dydd, bob dydd o’r
wythnos ac mae staff y Gwasanaethau Gwybodaeth yn darparu
cymorth a chefnogaeth TG ar adegau penodol gydol y flwyddyn - ewch
i’r wefan i gael manylion: www.cardiff.ac.uk/insrv/it/itrooms/jhsc .

Y Clinig TG

Mae’r Clinig TG, sydd ar lawr cyntaf Undeb y Myfyrwyr, yn cael ei
rheoli gan staff Gwasanaethau Gwybodaeth. Cynigir cymorth a
chyngor cyfeillgar ar bob math o faterion TG i staff, myfyrwyr ac
ymchwilwyr, fel cofrestru i ddefnyddio’r rhwydwaith di-wifr.

Y Siop TG

Mae’r Siop TG yn fenter a lansiwyd ar y cyd gan Undeb y Myfyrwyr
a’r Gwasanaethau Gwybodaeth sy’n cynnig cyfarpar TG i’w brynu,
rhentu neu ei logi a gwasanaeth trwsio cyfrifiaduron hefyd. Mae’r
Siop TG hefyd yn cynnig cyngor diduedd am ddim.

Am ragor o wybodaeth ewch i www.cardiffstudents.com/theitshop,
neu ymwelwch â’r Siop TG ar lawr cyntaf Undeb y Myfyrwyr.

Pan fyddwch chi’n defnyddio ystafelloedd cyfrifiaduron
y Brifysgol, cadwch eich gwaith yn rheolaidd, a
sicrhewch eich bod yn cadw’ch gwaith yn rheolaidd ar
gyfarpar storio gwahanol, fel CD neu gofbin USB.

DEFNYDDIO LLYFRGELLOEDD Y BRIFYSGOL

Ble allwch chi astudio?

Mae’r Gwasanaethau Gwybodaeth yn darparu amgylcheddau dysgu
hyblyg sydd wedi’u cynllunio i fod yn addas i anghenion unigolion.

Gallwch astudio yn unrhyw un o’r llyfrgelloedd a manteisio ar
amrywiaeth o gyfleusterau TG, ystafelloedd astudio grŵp a mannau
eLolfa a leolir ar draws y Brifysgol. Ewch i
www.cardiff.ac.uk/insrv/libraries/groupstudy am fanylion pellach a
lleoliadau.

Mae nifer o ystafelloedd TG, ynghyd â Chanolfan Astudio Julian
Hodge, sydd â 150 o gyfrifiaduron ac amrywiaeth eang o
wasanaethau a chyfarpar, ar gael 24 awr y dydd.

Mae llawer o’r llyfrgelloedd yn cynnig oriau agor estynedig yn ystod
yr ail semester. Disgwylir y bydd y Llyfrgell Iechyd newydd sbon Safle
y Mynydd Bychan ar agor bob awr o’r dydd, bob dydd o’r wythnos o
fis Tachwedd 2011.

I weld amserau agor y llyfrgelloedd a’r ystafelloedd TG, ewch i
www.cardiff.ac.uk/insrv/opening .

Ewch i www.cardiff.ac.uk/insrv/libraries/locations am fwy o fanylion
ar lyfrgell eich pwnc.

Benthyg llyfrau

Eich cerdyn Adnabod Prifysgol yw’ch cerdyn llyfrgell hefyd. Dylech
fynd â’r llyfrau rydych chi am eu benthyg, ynghyd â’ch cerdyn
adnabod, i un o ddesgiau gwasanaeth y llyfrgell. Hwyrach y bydd
gofyn i chi lenwi ffurflen gofrestru’r llyfrgell y tro cyntaf y byddwch
chi’n defnyddio llyfrgell.

Mae peiriannau hunan-fenthyca ar gael yn Llyfrgelloedd
Aberconwy, Archie Cochrane (Llandochau), Bute a Phensaernïaeth,
Gwyddorau Biofeddygol, Deintyddol Brian Cooke, Iechyd a
Threvithick, ac yn adran benthyciad byr y Llyfrgell y Gyfraith.

Gellir dychwelyd llyfrau i unrhyw lyfrgell Prifysgol Caerdydd, waeth o
pa lyfrgell y cawsoch fenthyg y llyfrau. Fodd bynnag, dylid

dychwelyd benthyciadau pedair awr ac eitemau cadw i’r llyfrgell y
benthycwyd yr eitemau ohoni.
Os ydych am fenthyg deunyddiau o un o leoliadau pell Prifysgol
Caerdydd, mae gwasanaeth casglu rhwng staff ar gael i ddod â’r
eitemau at lyfrgell sy’n gyfleus i chi. Mae’n bosibl nad yw’r
gwasanaeth hwn yn cynnwys llyfrau y gellir eu benthyg am gyfnod byr.
Mae’r tabl isod yn dangos faint o lyfrau y gallwch eu benthyg. Mae’r
cyfanswm yn cynnwys unrhyw eitemau rydym yn eu cael i chi o
lyfrgelloedd eraill y tu allan i Brifysgol Caerdydd.

Staff Prifysgol Caerdydd (llawn a rhan-amser) 32
Ôl-raddedigion ymchwil 25
Ôl-raddedigion a addysgir 15
Israddedigion a myfyrwyr diploma LEARN 12
Myfyrwyr cyrsiau byr 4
SCONUL Access (band A) 5
SCONUL Access (bandiau B a C) 2
Staff Bwrdd Iechyd Prifysgol Caerdydd a’r Fro ac
Ymddiriedolaeth GIG Felindre 12
Cymrodorion ac aelodau’r cyngor 12
Aelodau alumni 4
Aelodau corfforaethol allanol 6
Aelodau allano personol a staff Amgueddfa Genedlaethol Cymru 4
Cyd-fyfyrwyr (israddedigion UWIC a myfyrwyr ‘Cymraeg i Oedolion’) 2

Mae cyfnodau benthyg estynedig ar gael i fyfyrwyr gydag
anableddau - cysylltwch â’ch llyfrgell am wybodaeth.
I gael mwy o wybodaeth am eich hawliau a’ch cyfrifoldebau wrth
ddefnyddio llyfrgelloedd y Brifysgol, ewch i
www.cardiff.ac.uk/insrv/regulations .

Cael cymorth

Mae cyngor a chymorth ar gael ym mhob un o’n safleoedd llyfrgell,
ac o bell. Os ydych yn un o’n llyfrgelloedd, dewch draw i’r ddesg
ymholiadau, lle bydd staff yn barod i’ch helpu gydag unrhyw
ymholiad ynglŷn â dod o hyd i’n casgliadau a’n gwasanaethau a’u
defnyddio. Mae ein desgiau ymholiadau ar agor o 9am tan 7pm,
dydd Llun i ddydd Gwener, gyda pheth cymorth ar gael ar
benwythnosau.

Rydym hefyd yn cynnig gwasanaeth sgwrsio rhithwir (Ask a Librarian
- Live!). Mae’r gwasanaeth hwn ar gael rhwng 9am a 5pm o ddydd
Llun i ddydd Gwener. Gallwch ei ddefnyddio i gael sgwrs destun
gyda staff llyfrgell os oes gennych unrhyw ymholiadau am sut i
ddefnyddio gwasanaethau llyfrgell. Mae’r gwasanaeth yn arbennig
o ddefnyddiol os ydych yn gweithio oddi ar y campws ac angen
cymorth o bell. I ddefnyddio’r gwasanaeth sgwrsio rhithwir ewch i
www.cardiff.ac.uk/insrv/libraries .

Gellir cysylltu â staff llyfrgell dros y ffôn a thrwy e-bost. Am restr o
gysylltiadau ewch i www.cardiff.ac.uk/insrv/contactus .

Dod o hyd i lyfrau a chyfnodolion

Voyager yw catalog llyfrgell ar-lein Prifysgol Caerdydd. Gan
ddefnyddio Voyager, gallwch ddod o hyd i wybodaeth am lyfrau,
cyfnodolion, thesis a deunyddiau eraill fel mapiau a sgoriau
cerddoriaeth, a gedwir yn y llyfrgelloedd.

Gallwch ddefnyddio Voyager:

� o derfynell gyfrifiadurol Voyager mewn unrhyw lyfrgell
� trwy Borth Caerdydd, sy’n ar gael yn

http://portal.caerdydd.ac.uk .

Neu ewch i http://llyfrgell.caerdydd.ac.uk .

Eich cyfrif Voyager

Gall Voyager wneud llawer mwy na chwilio am lyfrau a chyfnodolion.
Gallwch weld pa lyfrau yr ydych chi wedi’u benthyg a phryd y mae
angen eu dychwelyd a gallwch adnewyddu eich benthyciadau (os
nad oes defnyddiwr arall o’r llyfrgell wedi gofyn amdanynt). Gallwch
drefnu bod llyfrau sydd ar fenthyg yn cael eu cadw ar eich cyfer, a
gweld a oes gennych chi unrhyw ddirwyon sy’n ddyledus.

Er mwyn gwneud unrhyw un o’r pethau hyn, mae’n rhaid i chi
fewngofnodi i Eich cyfrif llyfrgell ar Voyager gan ddefnyddio’ch enw
defnyddiwr a’ch cyfrinair ar gyfer y rhwydwaith.

Sut i: Archebu llyfrau ar-lein

� Ewch i catalog llyfrgell Voyager
� Chwilio am yr eitem yr ydych ei hangen
� Ar ôl i chi ddod o hyd i’r eitem rydych am ei harchebu,

cliciwch ar Cais ar far offer Voyager
� Maewngofnodwch gan ddefnyddio’ch enw defnyddiwr a’ch

cyfrinair ar gyfer Prifysgol Caerdydd.
� Cliciwch ar Cais a dilynwch y cyfarwyddiadau ar ben y sgrin

nesaf.

Bydd nodyn yn ymddangos ar eich cyfrif pan fo’r eitem ar gael.
Byddwch chi hefyd yn derbyn hysbysiad ebost yn eich cyfrif ebost
gyda’r Brifysgol. Dylech edrych ar eich cyfrif ebost yn rheolaidd a
chasglu eitemau’n brydlon o’r llyfrgell. Caiff eitemau benthyciad byr
a neilltuwyd gennych eu cadw am ddiwrnod yn unig.

D.S. Dim ond eitemau sy’n cael eu benthyg gan fenthycwyr eraill ar
y pryd y gallwch chi wneud cais am eu cadw i chi.

Sut i: Adnewyddu llyfr ar-lein

� Ewch i catalog llyfrgell Voyager
� Cliciwch ar Eich cyfrif llyfrgell
� Maewngofnodwch gan ddefnyddio’ch enw defnyddiwr a’ch

cyfrinair ar gyfer Prifysgol Caerdydd.
� Dewiswch flwch ticio’r eitem os ydych am ei hadnewyddu a

chliciwch ar Adnewyddu Eitemau.

Edrychwch yn ofalus i weld a yw Voyager wedi’ch galluogi i
adnewyddu’r llyfr. Ni fyddwch yn gallu adnewyddu eitem ym mae
rhywun arall wedi gofyn amdano neu os yw’r dirwyon ar eich cyfrif
wedi cyrraedd cyfanswm cyfunol o £10. Os bydd dirwyon yn
cyrraedd cyfanswm o £10, bydd eich cyfrif, a’ch dirwyon dyledus, yn
cael eu ‘rhewi’. Serch hynny, cofiwch y bydd y swm terfynol sy’n
ddyledus ar bob eitem unigol yn cael ei gyfrifo’n awtomatig pan
fydd yr eitemau hwyr yn cael eu dychwelyd, a gallai hyn gyrraedd
uchafswm o £10 yr eitem.

Os byddwch chi’n cadw llyfrau y tu hwnt i’r cyfnod benthyg, cewch
eich dirwyo. Mae’r dirwyon yn amrywio o 25c y diwrnod am
eitemau nad ydynt mewn galw i £1 yr awr am eitemau sydd mewn
galw mawr, hyd at uchafswm o £10 am bob eitem a fenthycwyd.
Bydd cyfleuster Fy Nghyfrif Voyager yn darparu manylion am
unrhyw daliadau sy’n ddyledus ar eich cyfrif. Ail-fuddsoddir pob
taliad yn y gwasanaeth.

Archebu llyfrau a chyfnodolion

Mae llyfrgelloedd Prifysgol Caerdydd yn hapus iawn i dderbyn
argymhellion ynglŷn â pha lyfrau newydd i’w prynu. Gofynnwch i
aelod o staff y llyfrgell am wybodaeth bellach.

Rhestri darllen modiwl: Os ydych yn creu rhestr ddarllen ar gyfer
myfyrwyr, cysylltwch â’r llyfrgell cyn gynted â phosibl neu e-bostiwch
ReadingLists@caerdydd.ac.uk. Bydd staff yn trefnu archebion
llyfrau/e-lyfrau a gallant eich helpu i gael caniatâd hawlfraint yn ôl y
gofyn. Gall rhai llyfrgelloedd ddarparu cymorth ychwanegol fel
sganio eitemau neu restrau darllen hyperddolen i ddogfennau
testun cyfan. Gyda’ch caniatâd chi, gellir eu cysylltu â modiwl
perthnasol Learning Central. Darllenwch fwy am restrau darllen yn
www.cardiff.ac.uk/insrv/libraries/finding/readinglists.

Gellir argymell bod y llyfrgell yn tanysgrifio i gyfnodolion drwy
Gynrychiolydd Llyfrgell eich Ysgol. Mae’r rhestr i’w gweld yn
www.cardiff.ac.uk/insrv/libraries/contacts/libraryreps .

Adolygir casgliadau cyfnodolion yn flynyddol.

Cofiwch wirio eich cyfrif llyfrgell Voyager yn gyson os
ydych chi wedi archebu eitem sy’n cael ei benthyg
gan rywun arall eisoes. Byddwch chi’n cael gwybod
trwy eich cyfrif Voyager a’ch cyfrif ebost Prifysgol
pan fydd yr eitem yn barod i chi ei chasglu.

Benthyciadau rhwng llyfrgelloedd

Gallwch ddefnyddio’r gwasanaeth benthyg rhwng llyfrgelloedd i
ddod o hyd i lyfrau, cyfnodolion ac erthyglau nad ydynt ar gael yn
llyfrgelloedd Prifysgol Caerdydd. Dylai pob myfyriwr wneud
ceisiadau benthyg rhwng llyfrgelloedd yn llyfrgell eich Prifysgol. Gall
staff Prifysgol gyflwyno ceisiadau benthyg rhwng llyfrgelloedd ar-lein
trwy Voyager.

Lle’n bosibl, bydd erthyglau o gyfnodolion yn cael eu hanfon yn syth
i’ch cyfrif ebost trwy ddefnyddio Cludwr Electronig Diogel.

I fanteisio ar y gwasanaeth benthyciadau rhwng llyfrgelloedd, ewch
i www.cardiff.ac.uk/insrv/libraries/otherlibraries .

Rhaid archebu pob thesis yn uniongyrchol gan aelodau’r Brifysgol
o’r Llyfrgell Brydeinig trwy System Theses Electronig Ar-lein EThOS
yn http://ethos.bl.uk . Os oes angen mwy o wybodaeth arnoch am y
gwasanaeth hwn, cysylltwch â’ch llyfrgell Prifysgol.

Gwasanaethau o bell
(Staff ar safleoedd y GIG a myfyrwyr meddygol / iechyd)

Gall staff ar safleoedd y GIG a myfyrwyr sy’n astudio pynciau
meddygol ac iechyd gyrchu adnoddau rhwydwaith Caerdydd trwy
ddefnyddio Gwasanaeth Citrix Cymru Gyfan Prifysgol Caerdydd.

Mae’r gwasanaeth yn darparu mynediad o bell i gyfleusterau’r
rhwydwaith o derfynellau a leolir yn y rhan fwyaf o lyfrgelloedd
ysbyty ledled Cymru. Mae hyn yn galluogi i chi gysylltu â rhwydwaith
cyfrifiadurol Prifysgol Caerdydd fel petaech chi’n mewngofnodi trwy
gyfrifiadur sydd â chysylltiad uniongyrchol, gan roi mynediad i
gymwysiadau bwrdd gwaith sy’n cynnwys: Office (Access, Excel,
PowerPoint, Word), SPSS (pecyn ystadegau), EndNote (meddalwedd
Rheoli Cyfeiriadau), Paint Shop Pro (pecyn dylunio graffig) ac
adnoddau electronig.

Mae’r gwasanaeth hefyd yn darparu mynediad Rhyngrwyd llawn gan
gynnwys adnoddau electronig Prifysgol Caerdydd, cyfleusterau
argraffu lleol a’r gallu i agor ffeiliau eich cyfeiriadur cartref yn unig. Er
mwyn sicrhau diogelwch data y Gwasanaeth Iechyd Gwladol (y GIG)
ni ellir cyrchu’r rhwydwaith lleol, gyriannau nac unrhyw ddyfeisiau
USB.
Am ragor o wybodaeth, cysylltwch a’r Ddesg Wasanaeth TG –
insrvConnect@caerdydd.ac.uk .

Mae gwasanaethau ar gyfer myfyrwyr dysgu o bell eraill ar gael o
lyfrgelloedd unigol. Mae gwybodaeth bellach ar gael yn
www.cardiff.ac.uk/insrv/libraries/distance .

SCONUL Access

Mae’r cynllun hwn yn galluogi staff cofrestredig, myfyrwyr ymchwil a
myfyrwyr ôl-radd a ddysgir, a myfyrwyr rhan-amser, dysgu o bell ac
ar leoliad allu benthyca deunyddiau o lyfrgelloedd 170 o
brifysgolion a sefydliadau Addysg Uwch sy’n cymryd rhan yng
nghynllun SCONUL Access yn y DU. Gall israddedigion ymweld â’r
llyfrgelloedd y prifysgolion yn y cynllun yn ystod y gwyliau drwy
ddangos cerdyn adnabod dilys Prifysgol Caerdydd (ond ni allant
fenthyca deunyddiau). Nid yw Cynllun Mynediad SCONUL yn
caniatáu mynediad i adnoddau electronig sefydliadau eraill.

Am ragor o fanylion ewch i www.cardiff.ac.uk/insrv/otherlibraries .

Chi yw’r unig un a ddylai ddefnyddio’ch cyfrif i
fenthyg llyfrau. Os byddwch chi’n caniatáu i
ffrindiau fenthyg llyfrau llyfrgell ar eich cyfrif chi, chi
fydd yn gyfrifol am unrhyw daliadau am lyfrau a
ddychwelir yn hwyr.

ADNODDAU ELECTRONIG

Cyfnodolion electronig

Mae dros 21,000 o gyfnodolion ar-lein a 250,000 o lyfrau electronig ar
gael o’ch bwrdd gwaith. Byddwch yn gallu gweld testun llawn erthyglau
cyfnodolion a llyfrau a gallwch edrych arnynt ar sgrin neu eu hargraffu,
ar y campws neu oddi ar y campws. I ddod o hyd i gyfnodolion neu
lyfrau electronig, ewch i’n e-Lyfrgell yn http://elibrary.caerdydd.ac.uk .

Ar y llaw arall, gallwch wirio a yw llyfrau neu gyfnodolion electronig neu
brintiedig ar gael drwy ddefnyddio catalog llyfrgell Voyager yn
http://llyfrgell.caerdydd.ac.uk .

Cronfeydd data

Mae cronfeydd data yn eich helpu i ddod o hyd i ddeunyddiau
perthnasol i gefnogi eich astudiaethau a’ch ymchwil. Gall cronfa
ddata hefyd ddarparu mynediad i adnoddau megis erthyglau
cyfnodolion, erthyglau papur newydd, trafodion cynadleddau,
cyfrifon cwmnïau, delweddau, mapiau neu ddogfennau hanesyddol
gwreiddiol. Mae rhestr lawn o gronfeydd data yn
www.cardiff.ac.uk/insrv/eresources .

Mae dolenni i adnoddau sy’n berthnasol i’ch maes pwnc ar gael yn
www.cardiff.ac.uk/insrv/bysubject .

Mae canllawiau ar gyfer defnyddio’r cronfeydd data ar gael yn
www.cardiff.ac.uk/insrv/guides .

Mae pob llyfrgell yn cynnig hyfforddiant i ddefnyddio cronfeydd data
pwnc. Gofynnwch yn llyfrgell eich pwnc am fanylion.

Cael mynediad i gyfnodolion electronig a chronfeydd data
nad ydynt ar y campws

Gellir cyrchu mwyfwy o gronfeydd data a chyfnodolion electronig o
bob cwr o’r byd trwy ddefnyddio eich rhif mewngofnodi ym
Mhrifysgol Caerdydd trwy dudalennau gwe’r llyfrgell yn
www.cardiff.ac.uk/insrv/eresources . Holwch yn un o lyfrgelloedd y
Brifysgol os bydd angen help arnoch.



e-lyfrgell iechyd GIG Cymru

Mae e-lyfrgell iechyd GIG Cymru’n darparu staff y GIG yng Nghymru
ag amrywiaeth eang o adnoddau, gan gynnwys cyfnodolion electronig
a llyfrau, cronfeydd data a gwybodaeth am feddyginiaethau. Gellir
cyrchu’r e-lyfrgell trwy safle Rhyngrwyd GIG Cymru a thrwy Fewnrwyd
GIG Cymru ym mhob un o safleoedd rhwydwaith y GIG.

Yn y gwaith, gall staff y GIG fynd i e-lyfrgell GIG Cymru trwy Fewnrwyd
y GIG o:

� Y Llyfrgell Iechyd (Parc y Mynydd Bychan)
� Llyfrgell Deintyddol Brian Cooke
� Llyfrgell Archie Cochrane (Llandochau)
� Llyfrgell Ymchwil Canser Cymru, Felindre.

Fodd bynnag, bydd angen i staff y GIG gael enw defnyddiwr a
chyfrinair y Bwrdd Iechyd / Ymddiriedolaeth eu hunain i fedru cyrchu’r
Mewnrwyd.

I gyrchu e-lyfrgell GIG Cymru o gartref, rhaid cael enw defnyddiwr a
chyfrinair Athens. Gall staff y GIG gofrestru am enw defnyddiwr a
chyfrinair Athens trwy gyfrifiadur yn y gwaith sydd wedi’i gysylltu â
Mewnrwyd y GIG. Ar y llaw arall, cysylltwch â Llyfrgell Archie
Cochrane (Llandochau), ffôn. 029 2071 5147, e-bost
cochraneliby@caerdydd.ac.uk (gweithwyr Bwrdd Iechyd Prifysgol
Caerdydd a’r Fro), neu Lyfrgell Ymchwil Canser Cymru, ffôn. 029
2031 6291, ebost crwlibrary@wales.nhs.uk (gweithwyr
Ymddiriedolaeth y GIG, Felindre).

CYMORTH I DDEFNYDDWYR ANABL

Mae amrywiaeth o gyfleusterau ar gael yn ein llyfrgelloedd a’n
hystafelloedd TG er mwyn i chi gael gafael ar yr adnoddau sydd
arnoch eu hangen yn eich astudiaethau, yn cynnwys:

� Mae meddalwedd gynorthwyol, fel darllenwyr sgrîn a mapio
meddwl i’r rheiny â dyslecsia a nam ar y golwg

� Gweithfannau y gellir eu haddasu, a chanddynt:
� Chwyddhaduron fideo
� Desgiau y gellir addasu eu huchder a chadeiriau ergonomig
� Sgrinau cyfrifiadur mawr
� Allweddellau a llygod cynorthwyol
� Sganwyr ac argraffwyr laser
� Gliniaduron y gellir eu rhentu.

� Mae dolenni sain yn cael eu gosod ar gownteri’r llyfrgelloedd,
ar ddesgiau’r derbynfeydd, mewn ystafelloedd cyfrifiaduron ac
mewn ystafelloedd hyfforddi.

Mae staff Gwasanaethau Gwybodaeth wedi’u hyfforddi’n arbennig
ac ar gael i roi cyngor i chi ar sut i gael y gorau o gyfleusterau
Gwasanaethau Gwybodaeth, rhoi cymorth gyda llungopïo a chael
gafael ar eitemau o silffoedd y llyfrgell. Bydd ein hyfforddiant
llyfrgell a TG yn cael ei addasu er mwyn sicrhau ei fod yn diwallu
eich anghenion penodol.

Mae amrywiaeth o ganllawiau printiedig ar sut i ddefnyddio’r
gwasanaethau, y cronfeydd data meddalwedd a phwnc ar gael ar-
lein. Gofynnwch yn eich llyfrgell os ydych am eu cael mewn print
mawr, Braille, ffeil sain, papur lliw neu mewn fformat electronig.

Os hoffech gael mwy o wybodaeth neu gyngor ar ddefnyddio
gwasanaethau neu gyfleusterau penodol, cysylltwch â’ch llyfrgellydd
lleol i drafod hyn yn gyfrinachol.

Mae manylion llawn y gwasanaethau a’r cysylltiadau ar gael ar ein
gwefan ar www.cardiff.ac.uk/insrv/fordisabledusers .

DATBLYGU SGILIAU NEWYDD

Hyfforddiant TG

Mae insrvEducation yn cynnig rhaglen reolaidd o weithdai a
chyrsiau hyfforddi TG er mwyn eich galluogi i wneud y defnydd
gorau o’r cyfleusterau cyfrifiadurol a’r cymwysiadau meddalwedd a
ddarperir yn ganolog. Fe addysgir y cyrsiau fel rheol gan hyfforddwr
mewn awyrgylch dosbarth ac yn aml maent yn rhan annatod o’r
rhaglen datblygu staff ar gyfer Ysgolion a Chyfadrannau.

Mae cynnwys y cyrsiau’n amrywio o ddechreuwyr i lefelau uwch a gellir
teilwra sesiynau hyfforddi i ddiwallu anghenion unigolion neu grwpiau.

Trefnir cyrsiau sy’n ymwneud â thasgau cyffredin fel defnyddio
system e-bost y Brifysgol, y calendr a dulliau cydweithio ac maent oll
yn rhan o’r gwasanaethau sydd ar gael ym Mhorth Caerdydd. Yn
ogystal, mae insrvEducation yn darparu hyfforddiant ymarferol ar
gyfer rhaglenni meddalwedd cyffredin gan gynnwys Microsoft Office
(Word, Excel, Access, PowerPoint) a SPSS ynghyd â chymorth i’ch
helpu i uwchraddio i fersiynau diweddaraf o’r rhaglenni hyn wrth
iddynt gael eu cyflwyno ar draws y Brifysgol.

Er mwyn targedu anghenion grwpiau penodol, mae insrvEducation
yn trefnu cyrsiau ar gyfer y rhaglenni a ddefnyddir yn amgylchedd y
Brifysgol, gan gynnwys:

� Busnes Objects – prosesu a dadansoddi data a ddarperir yn
ganolog

� Rhythmyx – cyhoeddi ar y we trwy ddefnyddio system rheoli
cynnwys y Brifysgol (CMS)

Gan weithio mewn partneriaeth â grwpiau eraill yn y Brifysgol ac fel
rhan o raglenni eraill, e.e. Rhaglen Datblygu Sgiliau Myfyrwyr
Ymchwil a’r Rhaglen Sgiliau Datblygu Gyrfa ar gyfer Staff Ymchwil,
mae insrvEducation yn darparu cyrsiau a gweithdai sy’n addas i
anghenion y staff a myfyrwyr y Brifysgol.



I’r staff a’r myfyrwyr hynny sydd am brofi eu gwybodaeth TG,
insrvEducation yw canolfan brofi achrededig Prifysgol Caerdydd ar
gyfer y Drwydded Yrru Gyfrifiadurol Ewropeaidd (ECDL). Mae
deunyddiau hyfforddi ar-lein ar gael yn gyfleus i’ch cynorthwyo
gyda’ch paratoadau ar gyfer yn profion hyn er mwyn i chi allu
astudio pryd y mynnoch yn ogystal â mynychu cyrsiau os oes angen.
Mae’r dystysgrif Microsoft Office Specialist, sy’n fwy arbenigol, ar
gael hefyd drwy insrvEducation. Bydd y ddau gymhwyster yma yn
eich helpu i ddatblygu eich CV.

Am fanylion o’r rhaglen hyfforddiant TG, ffoniwch 029 2087 4698
neu ebostiwch insrvEducation@caerdydd.ac.uk .

Mae mwy o wybodaeth ar gael ar ein tudalennau gwe yn
www.cardiff.ac.uk/insrveducation . Mae yno restr gyfredol o’r
cyrsiau sydd ar gael ynghyd â gwybodaeth am bob agwedd ar yr
hyfforddiant TG a ddarperir gan Wasanaethau Gwybodaeth.

CYMORTH DYSGU AC ADDYSGU

eDdysgu

Ym Mhrifysgol Caerdydd, mae cyfres o offer i gefnogi dysgu ar-lein
ar gael i fyfyrwyr a staff. Gelwir yr holl systemau dysgu ar-lein hyn yn
Learning Central.

Mae Learning Central yn eich galluogi i gyrchu deunyddiau dysgu
ac addysgu bob awr o’r dydd, bob dydd o’r wythnos, yn ogystal â
chyrchu adnoddau eraill i gefnogi eich dysgu yng Nghaerdydd.

Gallwch gyrchu’r system o unrhyw gyfrifiadur sydd â chysylltiad
Rhyngrwyd a phorwr. Mae cyfrifon Learning Central yn cael eu creu
i bob myfyriwr ac aelod staff yn awtomatig. Gallwch gyrchu
Learning Central drwy fynd i http://learningcentral.cf.ac.uk a
defnyddio’r enw defnyddiwr a’r cyfrinair a ddefnyddiwch ar gyfer
rhwydwaith y Brifysgol. Mae’r rhaglen Learning Central ar gael
erbyn hyn. Ewch i http://www.cardiff.ac.uk/mobile i lawrlwytho’r
rhaglen Learning Central am ddim i’ch dyfais symudol.

Fel myfyriwr, yn ogystal â’r gallu i gael mynediad at nodiadau,
sleidiau ac adnoddau eraill sydd ar gael i chi, byddwch yn gallu
cydweithio mewn grwpiau, cyflwyno gwaith cwrs, defnyddio byrddau
trafod, ystafelloedd sgwrsio, blogiau a wikis. Am fwy o wybodaeth
am yr adnoddau sydd ar gael i chi, gwiriwch ar-lein neu cysylltwch
ag arweinydd eich modiwl.

Os byddwch chi’n dymuno, gallwch ddefnyddio Learning Central i
greu portffolio electronig o’ch cyflawniadau a’ch cynllun datblygu
personol ac adeiladu eich CV ar-lein hefyd.

Os ydych yn ddarlithydd gallwch lanlwytho deunyddiau addysgu,
cyfathrebu â’ch myfyrwyr, gosod asesiadau ar-lein neu ddefnyddio
unrhyw un o’r dulliau eraill er mwyn cyfoethogi eich profiad dysgu.

Mae mynediad i Learning Central yn cael ei reoli’n ddiogel i sicrhau
mai dim ond eich myfyrwyr chi sy’n gallu cael mynediad i’r
deunyddiau a anfonir gennych. Bydd ymrestru myfyrwyr ar fodiwlau



31

yn awtomatig drwy’r system gofnodion myfyrwyr SIMS. Os ydych yn
aelod staff, mae sesiynau hyfforddi rheolaidd ar gael ar y nifer o
ffyrdd y gallwch ddefnyddio Learning Central i wella eich addysgu.

Am fanylion am sut i gael cymorth, hyfforddiant neu wybodaeth
bellach am eDdysgu, ewch i http://learning.cf.ac.uk neu anfonwch
ebost i insrvConnect@caerdydd.ac.uk .

Rhestri darllen

Bydd tiwtor eich cwrs yn eich cynghori ble i ddod o hyd i’r rhestr
ddarllen ar gyfer modiwl penodol. Mae rhestrau darllen ar gael yn
aml yn y modiwl perthnasol ar Learning Central neu yn llawlyfr eich
modiwl. Mae rhai eitemau’r rhestr ddarllen - erthyglau cyfnodolion
yn benodol a llyfrau - ar gael yn electronig a gall rhestr gynnwys
dolen uniongyrchol i’r eitemau hyn. Os nad oes dolen, bydd angen i
chi ddod o hyd iddynt trwy Voyager, catalog y llyfrgell
(http://llyfrgell.caerdydd.ac.uk) neu’r e-Lyfrgell
(http://elibrary.caerdydd.ac.uk).

Gallwn ni helpu: os hoffech gael cymorth i ddod o hyd i eitemau ar
restrau darllen, galwch heibio’r llyfrgell neu cysylltwch â Llyfrgellydd
Cyswllt Rhestr Ddarllen eich Ysgol.

Ewch i dudalen 21 y llawlyfr hwn os ydych yn llunio rhestr ddarllen
ar gyfer myfyrwyr.

Gwella’ch sgiliau astudio

Rydym yn arwain gweithdai a seminarau mewn partneriaeth ag
Ysgolion academaidd i wella’ch sgiliau ymchwil ac astudio.
Mae’r rhain yn cynnwys:

� Cyflwyniad i’r llyfrgell
� Dod o hyd i wybodaeth yn gywir am eich gwaith
� Gwerthuso ansawdd o wybodaeth ac arfarniad beirniadol
� Osgoi llên-ladrad a defnyddio cyfeiriadau’n gywir

� Cael gafael ar y wybodaeth ddiweddaraf am y cyhoeddiadau
diweddaraf yn eich pwnc

� Defnyddio EndNote ar gyfer rheoli cyfeiriadau.

Mae gwybodaeth bellach ar gael yn www.cardiff.ac.uk/insrv/infolit .
Cysylltwch ag unrhyw un o lyfrgelloedd y Brifysgol am ragor o fanylion.

Banc Adnoddau Llythrennedd Gwybodaeth (ILRB)

Os ydych yn ddarlithydd, beth am wneud eich deunyddiau dysgu’n
fwy bywiog gyda phosau llythrennedd gwybodaeth, tiwtorialau,
diagramau, delweddau, cartwnau, podlediadau a fideos?

Mae’r pynciau sy’n cael eu cynnwys yn yr ILRB fel a ganlyn:

� Osgoi llên-ladrad
� Defnyddio cyfeiriadau
� Gwerthuso ffynonellau gwybodaeth
� Technegau chwilio
� Defnyddio cronfeydd data
� Defnyddio Voyager
� Defnyddio EndNote
� Ysgrifennu traethodau.

Gellir defnyddio’r adnoddau byr hyn yn uniongyrchol o’r wefan yn
http://ilrb.cf.ac.uk . Fel arall, gellir eu lawrlwytho fel taflenni
gwybodaeth neu eu cynnwys mewn modiwlau addysgu ar Learning
Central.

Canllawiau a phodlediadau

Mae’r gyfres chwe rhan o bodlediadau, ‘Student Survival Guide to
Writing a Good Essay’, yn cynnwys awgrymiadau ar ysgrifennu
traethodau, dod o hyd i wybodaeth o ansawdd da, rhoi cyfeiriadau
cywir a chyflwyno gwaith mewn da bryd. Ewch i http://ilrb.cf.ac.uk i
wrando ar-lein neu lawrlwytho’r podlediad.

Mae arweinlyfrau’n eich helpu i ddefnyddio cronfeydd data a
meddalwedd ar y rhwydwaith ac i wella’ch llythrennedd
gwybodaeth. Mae pob math o arweinlyfrau ar gael yn
www.cardiff.ac.uk/insrv/guides .

Rheoli’ch cyfeiriadau

Pecyn meddalwedd llyfryddol yw EndNote sy’n ei gwneud yn hawdd
i chi storio, adalw a dyfynnu cyfeiriadau. Mae EndNote ar gael oddi
ar y campws hefyd drwy EndNoteWeb. Mae arweiniad a thiwtorial
i’ch helpu i ddefnyddio EndNote ar gael yn
www.cardiff.ac.uk/insrv/educationandtraining .

Mae arweiniad iddyfynnu cyfeiriadau hefyd ar gael ar y wefan. Mae
hyfforddiant cychwynnol a hyfforddiant ar gyfer unigolion profiadol
ar gael - gofynnwch yn eich lyfrgell.

Cymorth ystafell gyfrifiaduron

Mae Gwasanaethau Gwybodaeth yn darparu cymorth ar gyfer
ystafelloedd cyfrifiaduron y Brifysgol ar gampws Cathays a champws
y Mynydd Bychan.

Mae’r gwasanaethau allweddol yn cynnwys cymorth technegol ar
gyfer cyfarpar TG a chlyweled, canfod a datrys namau, benthyg
cyfarpar, hyfforddi a chynghori staff ar ddefnyddio cyfarpar clyweled
a helpu gyda threfniadau digwyddiadau arbennig a chynadleddau.

Mae cymorth a chefnogaeth ar gael rhwng 08.00 a 18.00, dydd
Llun i ddydd Gwener gyda gwybodaeth gyswllt leol i’w gweld yn glir
ym mhob lleoliad. Gellir darparu cymorth ychwanegol y tu allan i’r
oriau hyn trwy drefnu ymlaen llaw – anfonwch ebost i
insrvTechnical@caerdydd.ac.uk .

Mae cymorth ychwanegol ar gael hefyd trwy gysylltu â’r Ddesg
Gwasanaeth TG. Mae rhywun wrth y ddesg o 08:00 i 17:00, dydd
Llun i ddydd Gwener gyda chymorth ychwanegol dros y ffôn ar gael
o 17:00 i 22:00 trwy ffonio 029 2087 4487 neu anfon ebost i
insrvConnect@caerdydd.ac.uk



34

GALLUOGI YMCHWIL

Mae Gwasanaethau Gwybodaeth yn darparu amrywiaeth eang o
gyfleusterau a gwasanaethau i gynorthwyo prosiectau ymchwil yng
Nghaerdydd. Mae cyfleusterau’n cynnwys casgliad helaeth o
gronfeydd data ac adnoddau electronig, casgliadau ymchwil
amrywiol a sawl menter gyfrifiadurol.

Rhestrir rhai o’r cyfleusterau hyn isod. Am ragor o fanylion, ewch i
adran i ymchwilwyr gwefan Gwasanaethau Gwybodaeth yn
www.cardiff.ac.uk/insrv/forresearchers .

Archifau a Chasgliadau Arbennig (SCOLAR)
Nod SCOLAR yw cefnogi rhaglenni ymchwil ac addysgu ym
Mhrifysgol Caerdydd trwy wasanaethau gwybodaeth arbenigol,
adnoddau digidol, casgliadau llyfrgelloedd hanesyddol, archifau
unigryw, a chyfleusterau cysylltiedig y mae’n eu darparu i staff,
myfyrwyr ac ymchwilwyr sy’n ymweld â’r Brifysgol.

Mae casgliadau SCOLAR yn cynnwys:
� Archifau / Llawysgrifau - 500,000 o eitemau
� Cyfrolau cyn-1899 - 100,000
� Casgliadau eraill o lyfrau arbennig - 100,000
� eLyfrau - 250,000 o deitlau
� Teitlau microfilm - 100,000
� Printiadau / Darluniau - 2,000,000 o eitemau
� Mapiau - 10,000 o eitemau.

Mae’r cryfderau sy’n cael blaenoriaeth ymhlith y pynciau a addysgir
gennym a’n diddordebau ymchwil cyfredol yn cynnwys:
� Cymraeg ac Astudiaethau Celtaidd
� Newyddiaduriaeth a’r Cyfryngau
� Astudiaethau Cerddoriaeth Ewropeaidd
� Hanes Meddygaeth a Biowyddoniaeth
� Hanes Cyllid / Busnes
� Llenyddiaeth Saesneg
� Pensaernïaeth
� Astudiaethau Hanesyddol Prydeinig
� Hanes Diwydiannol a Pheirianneg
� Astudiaethau Crefyddol Rhyngwladol.



Mae gennym gyfleusterau o’r radd flaenaf ar gyfer defnyddio ein
casgliadau hanesyddol, gan gynnwys: catalogau llyfrgell ac archif
ar-lein, ystorfa adnoddau digidol, trosolwg sylweddol o’n casgliadau
trwy ein gwefan, yn ogystal ag darllenwyr-argraffwyr Microffilm sy’n
sganio’n ddigidol. Mae gennym Turning the Pages hefyd, sef y
sgriniau cyffwrdd digidol diweddaraf, sy’n dangos detholiad o lyfrau
prin a hynafol o’r 15fed i’r 20fed ganrif mewn 3D, a gasglwyd yn
wreiddiol gan Lyfrgell Cyngor Sir Caerdydd.

Mae mwy o wybodaeth a manylion cyswllt ar gael ar
www.cardiff.ac.uk/insrv/scolar .

ORCA (Online Research @ Cardiff)
Mae ORCA yn cael ei ddatblygu i fod yn ystorfa gyflawn o waith gan
ymchwilwyr Prifysgol Caerdydd, gan helpu i godi proffil y Brifysgol
trwy sicrhau ei bod hi’n haws cael gafael ar y gwaith ymchwil sydd
wedi’i gyhoeddi mewn mannau eraill neu am gael ei gyhoeddi.

Am fwy o wybodaeth, gweler http://orca.caerdydd.ac.uk .

Uned Gymorth ar gyfer Tystiolaeth Ymchwil (SURE)

Mae’r Uned Gymorth ar gyfer Tystiolaeth Ymchwil (SURE) yn dîm o
arbenigwyr gwybodaeth ac adolygwyr systematig profiadol. Mae’r
tîm yn nodi, gwerthuso a chrynhoi tystiolaeth gyfredol a dibynadwy
ac yn addysgu dulliau adolygu systematig.

Mae SURE wedi gwneud ymchwil a ariannwyd yn genedlaethol
mewn amrywiaeth eang o feysydd; gan arbenigo ym meysydd
iechyd a gwyddorau cymdeithasol. Mae gan yr Uned amrywiaeth
eang o bartneriaid ym Mhrifysgol Caerdydd ac mewn mannau
eraill.

Ymysg prosiectau newydd yr Uned y mae SysNet: Rhwydwaith
Adolygu Systematig Prifysgol Caerdydd, a sefydlwyd i annog
cydweithio rhwng ymchwilwyr sy’n cynnal adolygiadau systematig.
Caiff ei ariannu gan yr ysgolion gofal iechyd, ond mae’n agored i
bob aelod o’r Brifysgol.

Am fwy o wybodaeth ewch i www.cardiff.ac.uk/insrv/sure neu e-
bostiwch sure@caerdydd.ac.uk .

Gwasanaethau ymwybyddiaeth gyfredol

I gael y wybodaeth ddiweddaraf am erthyglau sydd newydd eu
cyhoeddi, mae llawer o gronfeydd data cyfnodolion electronig yn
caniatáu i chi gadw’ch chwiliad i’ch galluogi i’w ail-redeg yn nes
ymlaen. Bydd llawer ohonynt yn eich galluogi i greu proffil a chreu
rhybudd awtomatig os yw erthyglau sy’n berthnasol i’ch
pwnc neu rifyn newydd o gyfnodolyn yn cael eu hychwanegu at y
gronfa ddata. Mae ZETOC, Web of Science a Scopus yn
enghreifftiau o gronfeydd data sydd â gwybodaeth am amrywiaeth
eang o bynciau ac sy’n cynnig rhybuddion.

Ewch i www.cardiff.ac.uk/insrv/eresources/current .

Cyfrifiaduraeth Ymchwil Uwch @ Caerdydd (ARCCA)

Mae’r Is-adran Uwch Gyfrifiadura Ymchwil @ Caerdydd (ARCCA)
yn cynnal nifer o wasanaethau i gefnogi Uwch Gyfrifiadura Ymchwil
ar draws pob Ysgol yn y Brifysgol. Maent yn cynnwys:
� Merlin, uwchgyfrifiadur ar gyfer Cyfrifiadura Perfformiad Uchel,

sy’n galluogi ymchwil cyfrifiadurol blaenllaw
� Condor, system Gyfrifiadura Trwybwn Uchel sy’n galluogi

ymchwilwyr i ddefnyddio’r gofod cyfrifiadura sydd dros ben
mewn Gweithfannau Windows ar draws y campws.

Er mwyn cynorthwyo amrywiaeth eang o ddefnyddwyr, o ymchwilwyr
cyfrifiadurol newydd i rai profiadol, mae ARCCA yn darparu
amrywiaeth o wasanaethau hyfforddi a chymorth i ategu’r
dechnoleg, gan helpu gyda’n tasg o alluogi ymchwil arloesol sy’n
seiliedig ar waith cyfrifiadurol dwys.

Yn unol â chenhadaeth y Brifysgol o alluogi ymchwil, mae ARCCA
yn ymrwymedig i agenda ymchwil y Brifysgol ac mae’n gweithredu
dan oruchwyliaeth strategol y Pwyllgor Ymchwil.

Ar ran Prifysgol Caerdydd, mae ARCCA yn bartner allweddol ym
menter £40 miliwn y Cyngor Proffesiynau Iechyd (HPC), a ariennir
gan Adran Busnes, Arloesedd a Sgiliau'r DU, ac arian Ewropeaidd o
Gronfa Datblygu Rhanbarthol Ewrop a Chronfa Gymdeithasol
Ewrop a ddaeth trwy Swyddfa Cyllid Ewropeaidd Cymru a
Llywodraeth Cymru / Cyngor Cyllido Addysg Uwch Cymru (CCAUC).
Bydd prosiect HPC Cymru yn datblygu gwasanaeth cyfrifiadurol i
Gymru gyfan i hyrwyddo manteision Cyfrifiadura Perfformiad Uchel
i fusnesau Cymru, trwy raglen allgymorth, hyfforddiant a
throsglwyddo gwybodaeth. O ganlyniad, bydd ARCCA yn un o ddwy
brif ganolfan technoleg y prosiect, a dyma fydd y ganolfan gyntaf i
gynnal un o’r systemau HPC Cymru newydd.

Os ydych yn ymchwilydd ym Mhrifysgol Caerdydd ac â diddordeb
mewn defnyddio adnoddau Merlin neu Condor neu os hoffech fwy o
wybodaeth am y gwasanaethau ARCCA e-bostiwch
arcca@caerdydd.ac.uk . Am fwy o wybodaeth ewch i
www.cardiff.ac.uk/arcca .

ARGRAFFU A LLUNGOPÏO

Gwasanaethau Graffig

Mae unedau Gwasanaethau Graffig Parc Cathays yn cynnig
gwasanaethau argraffu a chopïo rhad a weithredir gan staff. Mae’r
rhain yn cynnwys:

� Copïo, sganio ac argraffu laser du a gwyn a lliw
� Llungopïo, argraffu a sganio lliw A0
� Argraffu a rhwymo traethodau hir
� Gwasanaeth ffacs

Gallwch brynu stampiau, offer swyddfa a chyflenwadau cyfrifiadur
hefyd.

Mae mwy o wybodaeth ar gael ar
www.cardiff.ac.uk/insrv/graphicsandmedia neu ffoniwch
029 2087 4461 .

Argraffu a llungopïo

Mae gwasanaeth argraffu a llungopïo rhwydwaith myPrint ar gael
ym mhob llyfrgell. Gallwch ychwanegu credyd at eich cyfrif myPrint
trwy orsafoedd talu (am wybodaeth am leoliadau ewch i
www.cardiff.ac.uk/insrv/graphicsandmedia). Ar y llaw arall, gallwch
ddefnyddio cerdyn debyd neu gredyd trwy wefan ddiogel
(https://myPrint.cf.ac.uk:9192/user).

Mae mwy o wybodaeth ar gael ar
www.cardiff.ac.uk/insrv/graphicsandmedia .

Sut i: Argraffu o gyfrif argraffu rhwydwaith

I argraffu o gyfrifiadur rhwydwaith mewn llyfrgell neu ystafell TG
Gwasanaethau Gwybodaeth, bydd angen i chi gael credyd yn eich
cyfrif myPrint.
Mae rhagor o wybodaeth am argraffu yn
www.cardiff.ac.uk/insrv/graphicsandmedia/printing .

Gallwch edrych ar eich manylion Account History a newid eich PIN
ar gyfer myPrint trwy’r wefan.
Peidiwch ag ychwanegu mwy o gredyd at eich cyfrif na’r hyn y
tybiwch y byddwch yn ei ddefnyddio. Ni allwch adennill unrhyw
gredyd nad ydych wedi’i ddefnyddio.

Os yw’r holl argraffwyr yn cael eu defnyddio, bydd eich gwaith
argraffu yn mynd i giw, a bydd yn cael ei argraffu ar yr argraffydd
cyntaf sydd ar gael. Bydd arian yn dod allan o’ch cyfrif myPrint cyn
gynted ag y bydd eich dogfen yn ymuno â’r ciw argraffu.

Bydd eich dogfen yn methu ag argraffu os nad oes gennych ddigon
o gredyd yn eich cyfrif myPrint ar gyfer cost lawn y dasg.

Gallwch wirio balans eich credyd argraffu os ydych yn gosod y
cyrchwr dros yr eicon ‘myPrint account’ yn y gilfach. Bydd eich
balans newydd yn ymddangos hefyd wrth i chi gyflwyno pob tasg
argraffu.

Gallwch chi gyrchu’r ffeiliau personol a gofod
ffeiliau yr ydych chi’n ei rannu trwy ddefnyddio’r
opsiwn Ffeiliau Porth Caerdydd –
http://portal.caerdydd.ac.uk



41

Argraffu bob ochr

Bydd argraffu dwy ochr awtomatig yn eich galluogi i arbed papur
ac arian wrth argraffu dogfennau. Mae’r nodwedd hon ar waith ar
bob argraffydd yn llyfrgelloedd campws Cathays, llyfrgelloedd
Astudiaethau Iechyd, y canolfannau astudio a’r ystafelloedd TG a’r
Canolfan Astudio Julian Hodge lle’n bosibl.

Sut i: Lungopïo ar gampws Parc Cathays, gampws
Mynydd Bychan a llyfrgelloedd yr ysbyty

Gallwch lungopïo trwy gofnodi’ch enw defnyddiwr a’ch cyfrinair
neu’ch PIN yn yr uned sydd ynghlwm â’r llungopïwr. Am resymau
diogelwch, rydym yn eich cynghori’n gryf i ddefnyddio PIN. Gallwch
newid eich PIN llungopïo trwy’r wefan myPrint. Ar ôl i’r uned
dderbyn eich manylion, bydd modd i chi lungopïo. Ni chodir tâl
arnoch os nad yw’r llungopïwr yn gweithio.

Os nad oes gennych chi ddigon o gredyd yn eich cyfrif neu os yw
lefel eich credyd yn mynd yn is na’r hyn sy’n ofynnol yn ystod y
gwaith llungopïo, ni fydd y llungopïwr yn gweithio. NI FYDD y
llungopïwr yn caniatáu i chi wario mwy nag sydd gennych chi yn
eich cyfrif. Byddwch chi’n parhau i allu defnyddio rhai o’r
llungopiwyr ar safleoedd llyfrgell y Mynydd Bychan a’r Ysbyty gan
ddefnyddio cardiau llungopïo. Gellir defnyddio arian parod i
lungopïo ym mhob un o safleoedd llyfrgell campws Cathays.

CANOLFAN ADNODDAU CYFRYNGAU

Trwy weithio mewn partneriaeth ag Bwrdd Iechyd Lleol Prifysgol
Caerdydd a’r Fro, mae’r Ganolfan Adnoddau Cyfryngau yn dylunio
ac yn cynhyrchu ystod eang o gyfryngau gweledol i gefnogi gofal
cleifion, addysg ac ymchwil, gan gynnwys:

� Ffotograffiaeth glinigol gyffredinol ac arbenigol
� Dylunio graffig
� Darlunio meddygol a darlunio cyffredinol
� Argraffu litho off-set a chynhyrchu posteri ar fformat mawr
� Cyfleusterau fideo, o gynhyrchu rhaglen lawn i

olygu/digideiddio deunydd i’w ddefnyddio mewn cyflwyniadau
PowerPoint ac ati

� Labordai ar gyfer dysgu ac addysgu sgiliau clinigol a
chyfathrebu.

Gellir cyflwyno ein gwasanaethau, a leolir yn bennaf ar safle Parc y
Mynydd Bychan, yn eang ledled y Brifysgol. Er mai ein prif ffocws yw
cefnogi’r gymuned glinigol, mae llawer o’n gwasanaethau yn addas
ar gyfer deunydd pynciau anghlinigol, a gellir eu haddasu ar eu cyfer.

Am wybodaeth bellach, ewch i
www.cardiff.ac.uk/insrv/mediaresources .

Os oes gennych chi unrhyw gwestiynau ynghylch
copïo deunydd, cysylltwch ag un o lyfrgelloedd y
Brifysgol neu’r Uned Hawlfraint am eglurhad.

HAWLFRAINT, DIOGELU DATA A
RHYDDID GWYBODAETH

Mae hawlfraint yn gymwys i’r holl ddeunyddiau neu waith a gynhwysir
gan ddeddfwriaeth berthnasol y DU (Deddf Hawlfraint, Dyluniadau a
Phatentau, 1988) ac unrhyw ailddeddfiad yn hyn o beth. Mae
deunydd hawlfraint yn cynnwys testunau, rhestri, cronfeydd data,
lluniau, dyluniadau graffig, logos, recordiadau sain, ffilmiau,
darllediadau, rhaglenni cyfrifiadur (meddalwedd), deunydd electronig
a gedwir ar yrwyr lleol a phell ac ar safleoedd ar y rhyngrwyd.

Mae’n bwysig adnabod y gall torri ar hawlfraint gan staff neu
fyfyrwyr wneud y Brifysgol a’r unigolyn yn agored i gamau cyfreithiol.
Mae’n Brifysgol yn ystyried unrhyw dorri ar hawlfraint yn drosedd
ddifrifol a gall arwain at gamau disgyblu.

Ni all unrhyw aelod o staff na myfyriwr atgynhyrchu gwaith
hawlfraint ac eithrio i’r graddau a ganiateir gan y gyfraith neu gan
drwyddedau priodol neu ganiatâd gan berchennog yr hawlfraint.

Cyfrifoldeb yr unigolyn sy’n atgynhyrchu’r gwaith hawlfraint (neu sy’n
defnyddio unrhyw ddeunydd hawlfraint, gan gynnwys meddalwedd
cyfrifiadurol) yw sicrhau y cafwyd y caniatâd priodol gan berchennog
yr hawlfraint.

I gael arweiniad pellach ar hawlfraint a thrwyddedau hawlfraint a ddelir
gan Brifysgol Caerdydd, ewch i www.cardiff.ac.uk/insrv/copyright .

Gallwch chi gysylltu â’r Tîm Cydymffurfiaeth Gyfreithiol trwy ebost hefyd
yn copyright@caerdydd.ac.uk neu dros y ffôn ar 029 2087 9033 .

Diogelir y defnydd o ddata personol a ddelir mewn ffeiliau
cyfrifiadurol, cofnodion papur, gwe-gamerâu, camerâu diogelwch
CCTV a thapiau fideo gan y Ddeddf Diogelu Data. Gellir dod o hyd i
fwy o wybodaeth ar dudalennau gwe y Gwasanaethau Corfforaethol
ar www.cardiff.ac.uk/govrn/cocom/accinf/dataprotection .

Mae Prifysgol Caerdydd yn awdurdod cyhoeddus at ddibenion y
Ddeddf Rhyddid Gwybodaeth. Gellir dod o hyd i fwy o wybodaeth am
y Ddeddf a Chynllun Cyhoeddi’r Brifysgol ar
www.cardiff.ac.uk/govrn/cocom/accinf/foi2000 .

CYSYLLTIADAU ALLWEDDOL

Cymorth TG

insrvConnect: Desg Gwasanaeth TG y Gwasanaethau Gwybodaeth

Ffôn: 029 2087 4487

Ebost: insrvConnect@caerdydd.ac.uk

Llun - Gwener o 08.00 tan 22.00

Ar gyfer ‘Ask a librarian – live’, ewch i
www.cardiff.ac.uk/insrv/libraries

Gwasanaethau Gwybodaeth

40 - 41 Plas y Parc
Prifysgol Caerdydd
Caerdydd
CF10 3BB
Ffôn: 029 2087 4874
Ffacs: 029 2087 4285

www.cardiff.ac.uk/insrv


